
SULDAL KONTROLLUTVAL 
 

PROTOKOLL 
 

Torsdag 11. juni 2020 blei det halde møte i Suldal kontrollutval under leiing av leiar  

Tormod Skeie.  

 

MØTESTAD: Suldal kommunehus, kommunestyresalen 

  

MØTESTART-MØTESLUTT: kl. 10.00 – 13.00, inkl. pause 

  

MØTANDE MEDLEMMER: 

 

 

 

MØTANDE VARAMEDLEMMER: 

Tormod Skeie (SV), Eldbjørg Sivertsen (Uavh.), 

Per Gudmund Øxtra (Sp), Henrik Halsne (Ap), 

Ragnhild Sukka (V)   

 

Ingen 

 

FORFALL: 

 

Ingen 

 

FRÅ SEKRETARIATET MØTTE: Seniorrådgjevar Odd Gunnar Høie, 

Haugaland Kontrollutvalgssekretariat IKS 

  

FRÅ REVISJONEN MØTTE: Forvaltningsrevisor Svein Kvalvåg - Rogaland 

Revisjon IKS – via link i sak 11 og 12 (Teams) 

  

FRÅ ADMINISTRASJONEN MØTTE: Rådmann Øyvind Valen i sak 9  

Leiar bygdeutvikling Endre Gjil i sak 8, pkt. 19 

Økonomirådgjevar Ronny M. Rugland i sak 10 

 

ANDRE SOM MØTTE: Ingen 

  

MERKNADER TIL INNKALLING:  Ingen 

  

MERKNADER TIL SAKLISTE: Sakene blei handsama i denne rekkefylgja: 

7, 9, 8 pkt. 19, 10, 8, 11, 12, 13 og Ymse  

 

FØLGJANDE SAKER BLEI HANDSAMA: 
 

SAK 07/20 GODKJENNING AV PROTOKOLL FRÅ MØTE 25.05.20 
 

Sekretariatet si innstilling: 

Protokoll frå møte i kontrollutvalet 25.05.20 blir godkjent slik han ligg føre. 

 

Handsaming i kontrollutvalet 11.06.20: 

Utvalet hadde ingen merknader til protokollen.  

 

Samrøystes vedtak i kontrollutvalet 11.06.20: 

 

Protokoll frå møte i kontrollutvalet 25.05.20 blir godkjent slik han ligg føre.  

SAK 08/20 REFERAT- OG ORIENTERINGSSAKER 11.06.20 

 
18. Samhandlinga mellom utvalet, ordfører og rådmann – til diskusjon i møtet 

19. Snøscooterkjøring og løyver - orientering v/rådmannen 

20. Framlegg til «Retningsliner for korleis kontrollutvalsmedlemmer kan handsama saker 

frå innbyggarar som tar direkte kontakt»  

21. Brev frå Suldal mållag om manglande oppfølging av Målbruksplanen for Suldal 

kommune, dagsett 24.04.20 

22. Førebels svarbrev til Suldal mållag v/Havrevoll, dagsett 07.05.20 

23. Statusoversyn pr. juni 2020 

24. Medlemsinformasjon mai 2020 – frå FKT 

 

Handsaming i kontrollutvalet 11.06.20: 

Leiar gjorde greie for referatsakene. 

 

Pkt. 19 - snøscooterkjøring 

Leiar bygdeutvikling Endre Gjil orienterte. Han synte til at kommunen gav løyver etter 

«motorferdsellova». Det er naturvernoppsynet og politiet som er kontrollmyndigheit. 

Kommunen tildeler løyver etter søknad.  

 

Pkt. 20 - retningsliner 

Medlemmene drøfta det reviderte framlegget. Leiar leste opp eit eige framlegg. Utvalet var 

samd om at leiar sitt framlegg var dekkjande og sendast ut til medlemmene.  

 

Pkt. 21 – brev frå Suldal mållag 

Leiar orienterte. Medlemmene meinte det var kort tid sidan utvalet hadde fått ei god og 

grundig orientering frå rådmannen om oppfølging av målbruksplanen. Utvalet var samd om å 

sende brevet til rådmannen med oppmoding om å følgje opp innhaldet i brevet.  

 

Utvalet hadde elles ingen merknader til referatsakene.  

 

Samrøystes vedtak i kontrollutvalet 11.06.20: 

 

Suldal kontrollutval tar referat- og orienteringssakene 18 – 24 til orientering. 

 

Suldal kontrollutval godkjenner «Retningsliner for korleis kontrollutvalsmedlemmer kan 

handsama saker frå innbyggarar som tar direkte kontakt».   

 

Suldal kontrollutval tek brevet frå Suldal mållag til orientering. Brevet blir sendt vidare til 

rådmannen med oppmoding å følgje opp innhaldet i brevet om oppfølging av målbruksplanen.  

 

SAK 09/20 ORIENTERING FRÅ ADMINISTRASJONEN – 

V/RÅDMANNEN 
 

Sekretariatet si innstilling: 

Suldal kontrollutval tek gjennomgangen frå rådmannen om sitt arbeid og ansvarsområde til 

orientering. 

Handsaming i kontrollutvalet 11.06.20: 

Rådmannen orienterte. Han gjorde greie for korleis kommunen er organisert, 

stabsfunksjonane, rådgjevaroppgåver, internkontroll og handtering av koronasituasjonen. 

Rådmannen svara på spørsmål undervegs. 

 

Samrøystes vedtak i kontrollutvalet 11.06.20: 

 

Suldal kontrollutval tek gjennomgangen frå rådmannen om sitt arbeid og ansvarsområde til 

orientering. 

 

SAK 10/20 OPPFØLGING AV FORVALTNINGSREVISJONSRAPPORT 

«KLIMA OG ENERGIPLAN» 
 

Sekretariatet si innstilling: 

Suldal kommunestyre tar rådmannen si tilbakemelding om oppfølging av rapporten om 

«Klima og energiplan» til orientering.  

 

Handsaming i kontrollutvalet 11.06.20: 

Økonomirådgjevar Ronny M. Rugland orienterte. Han viste til den skriftlege tilbakemeldinga 

og utdjupa svara/kommenterte alle tilrådingane frå revisor. Medlemmene fekk svar på 

spørsmål undervegs. Leiar peika på at det var nytta «jordbruk» og ikkje «landbruk» i 

tilbakemelding, og han sakna omtala av skogbruk. Rugland vil oppdatere tilbakemeldinga før 

saka blir sendt til kommunestyret.  

 

Samrøystes vedtak i kontrollutvalet 11.06.20 og innstilling til kommunestyret: 

 

Suldal kommunestyre tar rådmannen si tilbakemelding om oppfølging av rapporten om 

«Klima og energiplan» til orientering.  

 

SAK 11/20 PLAN FOR FORVALTNINGSREVISJON OG EIGARSKAPS-

KONTROLL 2021-2024 – SULDAL KOMMUNE 

  
Sekretariatet si innstilling: 

Suldal kontrollutval vedtar Plan for forvaltningsrevisjon og eigarskapskontroll for perioden 

2021 – 2024 slik den ligg føre/med desse endringane…..  

 

og innstilling til kommunestyret: 

Suldal kommunestyre vedtar Plan for forvaltningsrevisjon og eigarskapskontroll for perioden 

2021 – 2024 slik den ligg føre.  

 

Suldal kommunestyre gjer kontrollutvalet delegert mynde til å endre planen i planperioden i 

samsvar med kommunelova § 23-3 og § 23-4. 

 

Handsaming i kontrollutvalet 11.06.20: 

Forvaltningsrevisor Svein Kvalvåg deltok på Teams. Leiar innleia og gjorde greie for kvifor 

det var naudsynt å endra lista over prioriterte prosjekt frå førre møte. Revisor svara på 

spørsmål. Medlemmene drøfte rekkefølgja på dei ulike prosjekta og blei samde om ei ny 

prioritert liste.  

Samrøystes vedtak i kontrollutvalet 11.06.20: 

 

Suldal kontrollutval vedtar Plan for forvaltningsrevisjon og eigarskapskontroll for perioden 

2021 – 2024 med følgjande prioriteringar:  

 

 Miljøtenesta (2020) 

 Kritisk kompetanse (2021) 

 Førebygging og tidlig innsats (2021) 

 Styring og kontroll med investeringsprosjekt (2022) 

 Forbetring og effektivisering (2022) 

 Legetenesta og legevakta (2023) 

 Integrering av flyktningar (2023) 

 

Følgjande prosjekt er uprioriterte: 

 

 Spesialundervisning 

 Barneverntenesta 

 Beredskap/koronahandtering  

 

Prioritert eigarskapskontroll: 

 IVAR IKS 

  

og innstilling til kommunestyret: 

 

Suldal kommunestyre vedtar Plan for forvaltningsrevisjon og eigarskapskontroll for perioden 

2021 – 2024 slik den ligg føre.  

 

Suldal kommunestyre gjer kontrollutvalet delegert mynde til å endra planen i planperioden i 

samsvar med kommunelova § 23-3 og § 23-4. 

 

SAK 12/20 VAL AV NYTT FORVALTNINGSREVISJONSPROSJEKT  

 
Sekretariatet si innstilling: 

Suldal kontrollutval ber Rogaland Revisjon IKS om å leggje fram utkast til prosjektmandat på 

forvaltningsrevisjon eller eigarskapskontroll av ………………….. i neste møte. 

 

eller 

 

Suldal kontrollutval tingar ein forvaltningsrevisjonsrapport om «Korona – handteringa av 

koronautbrotet» i samsvar med vedlagt prosjektplan (med lokal tilpassing)/med endringar som 

kjem fram i møtet. 

 

Oppdraget tingast frå Rogaland Revisjon IKS innanfor ei ramme på 260 timar.  

Utvalsleiar får mynde til å godkjenne endeleg prosjektmandat.  

 

Handsaming i kontrollutvalet 11.06.20: 

Utvalet hadde prioritert «Miljøtenesta» høgast i ny Plan for forvaltningsrevisjon (jfr. sak 11) 

og var samd om å tinga eit prosjektmandat om dette tema.  

Samrøystes vedtak i kontrollutvalet 11.06.20: 

 

Suldal kontrollutval ber Rogaland Revisjon IKS om å leggje fram utkast til prosjektmandat på 

forvaltningsrevisjon av «Miljøtenesta» i neste møte. 

 

SAK 13/20 REGLEMENTET TIL KONTROLLUTVALET – 

ENDRINGAR SOM FØLGJE AV NY KOMMUNELOV 

 
Sekretariatet si innstilling: 

Suldal kommunestyre vedtek å oppdatere reglementet for Suldal kontrollutval som følgje av 

ny kommunelov. Reglementet blir endra i samsvar med vedlagt reglement (med 

tillegg/endringar). 

 

Handsaming i kontrollutvalet 11.06.20: 

Leiar innleia. Medlemmene peika på nokre ortografiske feil, som sekretariatet vil endra før 

oversending til kommunestyret. Utvalet slutta seg til framlegget. 

 

Samrøystes vedtak i kontrollutvalet 11.06.20 og innstilling til kommunestyret: 

 

Suldal kommunestyre vedtek å oppdatere reglementet for Suldal kontrollutval som følgje av 

ny kommunelov. Reglementet blir endra i samsvar med vedlagt reglement. 

 

YMSE 
Sakspapira i posten 

Utvalssekretær opplyste at det etter vedtaket i førre møte hadde komme reaksjonar i 

sekretariatet og på rådhuset. Medlemmene hadde fått utdelt IPad, og det var difor ikkje lagt 

inn budsjett til portoutgifter.  

Utvalet var samd om å endra vedtaket frå førre møte. Sakspapira skal ikkje sendast ut pr. post.  

 

 

 

Neste møte: torsdag 17.09.20, kl. 10.00  
 

 

 

Sand/Aksdal, 11.06.20 

 

 

 

Tormod Skeie        Odd Gunnar Høie 

Leiar         Kontrollutvalssekretær 


